
DIBAJI

Baraza la Mitihani la Tanzania limeandaa taarifa ya uchambuzi wa majibu ya
maswali ya Mtihani wa Kumaliza Kidato cha Nne kwa somo la Kiswahili, mwaka
2017. Lengo la taarifa hii ni kutoa mrejesho kwa walimu, wanafunzi, watunga sera,
wathibiti ubora wa elimu, watunga mitaala na wadau wengine wa elimu namna
watahiniwa walivyojibu maswali ya mtihani huo. Majibu ya watahiniwa ni ishara
inayoonesha mchakato wa ufundishaji na ujifunzaji kuhusu mambo ambayo
watahiniwa waliweza kujifunza kwa ufanisi na yale waliyoshindwa kuyaelewa
vizuri.

Taarifa hii, imechambua sababu mbalimbali zilizochangia watahiniwa kujibu kwa
usahihi au kushindwa kujibu maswali hayo kama ilivyotakiwa. Matokeo ya
uchambuzi huu yamebainisha baadhi ya sababu zilizochangia watahiniwa kutojibu
maswali kwa usahihi kama vile kushindwa kutambua matakwa ya swali, kutokuwa
na maarifa ya kutosha kuhusu mada mbalimbali katika somo na kukosa maarifa
kuhusu kanuni na matumizi ya lugha kwa jumla. Uchambuzi uliofanyika kwa kila
swali umebaini pia mambo yaliyosaidia watahiniwa kujibu maswali kwa usahihi
kama vile kutambua matakwa ya swali, kuwa na uelewa wa mada mbalimbali
katika somo, kuzingatia kanuni na matumizi sahihi ya lugha ya Kiswabhili. Pia,
sababu za watahiniwa kupata alama za wastani zimebainishwa hususan katika
kutoa majibu yasiyojitosheleza.

Baraza la Mitihani la Tanzania linatarajia kuwa, mrejesho uliotolewa
utawawezesha wadau mbalimbali wa elimu kutafuta mbinu za kuboresha
ufundishaji na ujifunzaji ili kupata ufumbuzi wa kasoro mbalimbali
zilizobainishwa katika taarifa hii. Baraza la Mitihani la Tanzania lina imani kuwa
maoni yaliyotolewa yakifanyiwa kazi ipasavyo, wanafunzi wanaohitimu Kidato
cha Nne watapata ujuzi katika kujieleza na kufafanua dhana mbalimbali kwa
ufasaha.

Mwisho, Baraza la Mitihani la Tanzania linatoa shukrani za dhati kwa wote
walioshiriki kuandaa taarifa hii wakiwemo Maafisa Mitihani, Walimu na
Wataalam wa TEHAMA walioshiriki katika uchambuzi huu. Baraza linatarajia
kupokea maoni na mapendekezo kutoka kwa wadau mbalimbali wa elimu ili
kuboresha taarifa ya uchambuzi wa maswali ya Mtihani wa Kumaliza Kidato cha
Nne kwa somo la Kiswabhili kwa kipindi kingine.

y,

Dr. Charles E. Msonde
KATIBU MTENDAJI

1.0

UTANGULIZI

Taarifa hii inachambua kiwango cha kufaulu kwa watahiniwa katika mtihani
wa Kidato cha Nne (CSEE) 2017 kwa somo la Kiswahili. Mtihani huu
ulikuwa na maswali 15 yaliyogawanyika katika sehemu A, B, C, D na E kwa
kuzingatia mada za Ufahamu na Ufupisho, Matumizi ya Sarufi na Utumizi wa
Lugha mtawalia, Uandishi, Maendeleo ya Kiswahili pamoja na Fasihi kwa
Ujumla.

Watahiniwa walitakiwa kujibu maswali yote katika sehemu A, B, na D, swali
moja (1) kutoka sehemu C na maswali matatu (3) kutoka sehemu E. Swali la
kumi na tano (15) lilikuwa la lazima.

Mtihani wa Kiswahili kwa mwaka 2017 ulifanywa na watahiniwa 317,665.
Kati ya watahiniwa hao, waliofaulu ni 266,842 sawa na asilimia 84.42 ya
watahiniwa wote waliofanya mtihani, yaani waliopata daraja A hadi D.
Kiwango hicho cha kufaulu kwa jumla ni cha juu zaidi kwa asilimia 6.67
ikilinganishwa na ilivyokuwa mwaka 2016 ambapo asilimia ya waliofaulu
ilikuwa 77.75.

Taarifa hii inachambua maswali vyaliyojibiwa vizuri, wastani na yale
yaliyojibiwa vibaya katika mtihani huu. Uchambuzi huu umezingatia viwango
vitatu vya kufaulu ambavyo ni vizuri, wastani na hafifu. Kiwango kizuri cha
kufaulu kimeanzia alama 65 hadi 100, kiwango cha wastani kikianzia alama
30 hadi 64 na kiwango hafifu alama 0 hadi 29. Aidha, majedwali yenye
takwimu na chati mbalimbali zimewekwa ili kufafanua viwango hivyo vya
kufaulu kwa watahiniwa ambapo rangi ya kijani inawakilisha kiwango kizuri
cha kufaulu, rangi ya njano inawakilisha kiwango cha wastani na rangi
nyekundu inawakilisha kiwango hafifu cha kufaulu. Pia, sampuli za majibu
ya watahiniwa kwa kila swali zimeambatanishwa ili kudhihirisha maelezo ya
uchambuzi huo kwa kuonesha jinsi watahiniwa walivyotoa majibu
yaliyokidhi/yasiyokidhi haja za maswali waliyopewa katika mtihani huu.

Uchambuzi huu utaimarisha ufundishaji na ujifunzaji wa somo la Kiswahili
kwa ujumla wake kwa walimu, wanafunzi na wadau wengine wa elimu katika
mkakati wa kuinua kiwango cha kufaulu kwa wanafunzi katika somo la
Kiswahili kwa vizazi vijavyo.



2.0

TATHMINI KWA KILA SWALI

Sehemu hii inafafanua uchambuzi wa kina wa kila swali na majibu
yaliyotolewa na watahiniwa kwa kuonesha maswali yaliyofanyika vizuri,
wastani na yale yaliyofanyika vibaya. Aidha, sababu za kufaulu kwa
watahiniwa kwa kiwango cha juu, wastani au cha chini zimeelezwa bayana
kwa kila swali. Sampuli za majibu ya watahiniwa kwa kila swali
zimeambatanishwa ili kudhihirisha maelezo ya uchambuzi huo.

2.1 SEHEMU A: UFAHAMU NA UFUPISHO
2.1.1 Swali la 1: Ufahamu

Swali lilitoka katika mada ya Ufahamu na lilimtaka mtahiniwa kusoma
kifungu cha habari kisha kujibu maswali yaliyotokana na kifungu
hicho. Maswali yaligawanyika katika vipengele (a) hadi (d) vyenye
jumla ya alama 5 na yalilenga kupima ufahamu wa mtahiniwa katika
kusoma kifungu cha habari.

Kipengele (a) kilimtaka mtahiniwa aeleze sababu mbili
zinazosababisha nchi mbalimbali kuhitilafiana katika muundo wake
wa elimu na kilikuwa na jumla ya alama 1.

Kipengele (b) kilimtaka mtahiniwa afafanue namna elimu ilivyokuwa
inatolewa katika jamii za Kkiafrika kabla ya ukoloni na Kkutaja
waliohusika kutoa elimu hiyo na kilikuwa na jumla ya alama 2.

Kipengele (c) kilimtaka mtahiniwa aeleze malengo ya elimu
iliyotolewa katika jamii za kiafrika na ile iliyotolewa Ulaya na
kilikuwa na alama 1.

Kipengele (d) kilimtaka mtahiniwa kuandika kichwa cha habari
kinachofaa kwa habari aliyoisoma na kilikuwa na alama 1.

Asilimia 96.76 ya watahiniwa wote waliofanya mtihani walijibu swali
hili na lilikuwa miongoni mwa maswali yaliyojibiwa vizuri na idadi
kubwa ya watahiniwa kwani asilimia 81.71 ya watahiniwa hao
walijibu vizuri na kupata alama za juu na za wastani. Chati Na. 1
inaonesha viwango vya kufaulu vya watahiniwa kwa asilimia.

Chati Na. 1: Kufaulu kwa Watahiniwa kwa Asilimia

Asilimia 81.71 ya watahiniwa waliojibu swali hili walifaulu kwa
kiwango kizuri na cha wastani kwa kupata alama 1.5 hadi 5. Miongoni
mwa watahiniwa hao, asilimia 16.10 walipata alama za juu 3.5 hadi 5
kwa kuwa waliweza kujibu vizuri vipengele vingi vya swali. Aidha,
watahiniwa hao waliweza kuhusisha kifungu cha habari
walichokisoma katika kujibu maswali yaliyoulizwa katika kipengele
(@) hadi (d) kwa usahihi. Hivyo, watahiniwa hao waliweza kueleza
sababu za nchi mbalimbali kuhitilafiana katika muundo wa elimu kwa
usahihi. Pia, waliweza kufafanua jinsi elimu ilivyotolewa katika jamii
za kiafrika kabla ya ukoloni na kutaja watoaji wa elimu hiyo ambao ni
wale waliowazidi umri au wakubwa kuliko wanaopewa elimu. Vile
vile, walieleza kwa usahihi malengo ya elimu iliyotolewa katika jamii
za kiafrika kuwa ni kurithisha mila za taifa kutoka kizazi kimoja hadi
kingine na kuwaandaa vijana kutimiza wajibu katika nchi zao. Isitoshe,
watahiniwa hao waliandika kichwa cha habari “Mfumo/Lengo la
Elimu kabla ya Ukoloni” ambacho kilisadifu kwa usahihi habari
waliyoisoma. Kielelezo 1.1 kinaonesha sampuli ya majibu ya
mtahiniwa aliyejibu kwa usahihi vipengele (a) hadi (c) na kupata
alama za juu.

Kielelezo 1.1 ni sampuli ya majibu ya mtahiniwa aliyejibu vizuri na
kwa usahihi ijapokuwa, katika kipengele (d) aliandika kichwa cha
habari kisichojitosheleza kwa kuandika “Umuhimu wa Elimu”
badala ya “Mfumo/Lengo la Elimu kabla ya Ukoloni” na kupata
alama 4.



Aidha, asilimia 65.61 ya watahiniwa waliofaulu walipata alama za
wastani 1.5 hadi 3 kutokana na Kkutoa majibu ambayo
hayakujitosheleza katika vipengele mbalimbali vya swali. Kwa mfano,
mtahiniwa mmoja katika kujibu kipengele (a) (i) alitoa sababu moja
isiyo sahihi kuhusu nchi mbalimbali kuhitilafiana katika miundo ya
elimu kwa kuandika “...nchi zenyewe zinazotoa elimu huhitilafiana”
badala ya kujibu kuwa mila na mazingira ya nchi ndizo hufanya
miundo ya elimu kuhitilafiana. Katika kipengele (b) (ii) mtahiniwa
huyo alitoa hoja isiyo sahihi juu ya watoaji wa elimu katika jamii za
kiafrika na katika kipengele (c) mtahiniwa huyo alishindwa kuelezea
kwa usahihi juu ya malengo ya elimu iliyotolewa katika jamii za
kiafrika na ile iliyotolewa huko Ulaya kama vile, kurithisha mila za
taifa kutoka kizazi kimoja hadi kingine (Afrika) na kuwaandaa vijana
kutimiza wajibu katika nchi zao (Ulaya) na kupata alama za wastani.
Kielelezo 1.2 kinaonesha sampuli ya majibu ya mtahiniwa aliyetoa
majibu yasiyojitosheleza kwa baadhi ya vipengele vya swali hili na
kupata alama za wastani.



Kielelezo 1.2

Kielelezo 1.2 ni sampuli ya majibu ya mtahiniwa aliyeshindwa kutoa
majibu sahihi katika vipengele (a) (i), b (ii), ¢ na kupata alama za
wastani.

Aidha watahiniwa wachache, asilimia 18.29 waliojibu swali hili
walipata alama 0 hadi 1 kwa kuwa walishindwa kutoa majibu sahihi
katika vipengele vingi. Kwa mfano, mtahiniwa mmoja alishindwa
kujibu vipengele (a) hadi (c) na kumudu kujibu kipengele (d) pekee
kwa kuwa hakuwa na ufahamu wa kutosha kuhusu kifungu cha habari



alichopewa. Kielelezo 1.3 kinaonesha sampuli ya majibu ya mtahiniwa
aliyejibu vibaya swali hili na kufaulu kwa kiwango cha chini.

Kielelezo 1.3 kinaonesha majibu ya mtahiniwa aliyetoa majibu
yasiyojitosheleza katika vipengele vingi kutokana na kukosa ufahamu
wa kutosha kuhusu kifungu cha habari alichopewa. Hali kadhalika,
hakujibu maswali katika vipengele vyote kama ilivyotakiwa.



2.1.2 Swali la 2: Ufupisho

Swali lilihusu mada ndogo ya Ufupisho na lililenga kupima uwezo wa
mtahiniwa katika kutumia maarifa ili kufupisha habari aliyoisoma.
Swali lilikuwa na alama 5 na lilimtaka mtahiniwa afupishe habari kwa
maneno Yyasiyopungua mia moja (100) na yasiyozidi mia moja na
arobaini (140)

Swali hili lilijibiwa na asilimia 83.75 ya watahiniwa wote waliofanya
mtihani huu. Idadi kubwa ya watahiniwa (92.74%) walijibu swali hili
vizuri na kufaulu kwa kiwango cha juu na cha wastani. Chati Na. 2
inaonesha viwango vya kufaulu vya watahiniwa kwa asilimia.

7.26%

73.89%

Chati Na. 2: Kufaulu kwa Watahiniwa kwa Asilimia

Miongoni mwa watahiniwa waliojibu vizuri swali hili, wengi wao,
asilimia 73.89 walifaulu kwa kiwango cha wastani kwa kupata alama
1.5 hadi 3. Watahiniwa hao waliandika ufupisho usiojitosheleza
hususan katika kuzingatia mpangilio wa mawazo wenye mantiki,
matumizi ya alama na vituo, matumizi ya lugha sanifu, kutotumia
moja kwa moja maneno yaliyotumika katika kifungu cha habari na
kutozingatia idadi ya maneno ipasavyo. Kwa mfano, mtahiniwa
mmoja alitumia lugha isiyo sanifu kwa kuandika maneno “mafunza”
badala ya mafunzo, “miza” badala ya mila na “hile” badala ya ile. Pia
mtahiniwa huyo hakuzingatia upatanisho wa kisarufi katika baadhi ya
tungo zake hasa katika aya ya mwisho mstari wa pili aliandika neno
“ambayo” badala ya ‘ambalo’. Kielelezo 2.1 ni sampuli ya jibu la

mtahiniwa aliyeandika ufupisho usiojitosheleza na kupata alama za
wastani

Kielelezo 2.1

Kielelezo 2.1 kinaonesha sampuli ya jibu la mtahiniwa aliyepata
alama za wastani kwa kuzingatia baadhi tu ya taratibu za ufupisho.

Asilimia 18.85 ya watahiniwa waliojibu swali hili walifaulu kwa
kiwango kizuri kwa kupata alama 3.5 hadi 5 kutokana na kuzingatia
mpangilio wa mawazo wenye mantiki, matumizi ya alama na vituo,
kutumia maneno yake mwenyewe bila kupotosha kiini cha habari,
kuzingatia idadi ya maneno na matumizi ya lugha sanifu. Kielelezo 2.2
kinaonesha jibu la mtahiniwa aliyeandika ufupisho unaokidhi kanuni
na taratibu za ufupisho kama inavyotakiwa.

Kielelezo 2.2 kinaonesha sampuli ya jibu la mtahiniwa aliyezingatia
kanuni za uandishi na ufupisho na kupata alama za juu katika swali
husika.

Watahiniwa wachache, asilimia 7.26 ndio walioshindwa kufupisha
habari waliyosoma na kupata alama za chini 0 hadi 1. Watahiniwa hao
hawakuzingatia taratibu za uandishi na kanuni za ufupisho kwa jumla.
Kwa mfano, mtahiniwa mmoja alikuwa na mpangilio wa maneno usio

2.2

221

na mantiki, matumizi yasiyo sahihi ya alama na vituo na kutumia
maneno kama yalivyo katika kifungu cha habari kwa sentensi nyingi
alizotumia katika ufupisho wake. Kielelezo 2.3 kinaonesha jibu la
mtahiniwa aliyeandika ufupisho usiofuata taratibu na kanuni za
ufupisho wa kifungu cha habari.

Kielelezo 2.3

)i Mayha ﬂuﬁmw\qt fna bung Sohwan At pay
i @ 'Yt Sana Moonn hang B mm
ooty howong @i 4 Yty Yuehoboba <0 kol

S wWa gumani Jona wa!mwmmh@mum (o W
Yawandy ~$Q fong Ry i § nmhm Wl Gl 10
uaamant?hyluduhg Mu@rﬂ&\m nquny e 0 b
b haemo hwa  dobabu g Shainds s kabuno
\ \C\"‘C‘\'\u\b b Shaulws wwe mako
Naken %umu ~Bty Wi Rwa Seboby ~\Qm&hg
oo QoMo e oy ok Rup huumum
o Wouwg MR B0 Fue Sababy 4, kel €
aﬂe\m Yua na Mowhg Moadi lyama bamu

Kielelezo 2.3 ni sampuli ya jibu la mtahiniwa aliyeshindwa kufuata
kanuni na taratibu za ufupisho kwa jumla. Aidha, alitumia maneno
kama yalivyo katika kifungu cha habari kinyume na utaratibu wa
kufupisha habari.

SEHEMU B: SARUFI NA MATUMIZI YA LUGHA
Swali la 3: Mjengo wa Tungo

Swali lilitoka katika mada ya Matumizi ya Sarufi, mada ndogo ya
Mjengo wa Tungo na lililenga kupima uchambuzi. Swali lilimtaka
mtahiniwa aorodheshe vishazi huru katika safu A na vishazi tegemezi

katika safu B kutoka katika sentensi alizopewa na lilikuwa na jumla ya
alama 5.

Swali hili lilijibiwa na asilimia 87.94 ya watahiniwa wote waliofanya
mtihani. Kiwango cha kufaulu kwa watahiniwa katika swali hili
kilikuwa cha wastani ambapo asilimia 54.40 ya watahiniwa hao
walifaulu kwa kiwango cha juu na cha wastani. Jedwali Na. 1
linaonesha viwango vya kufaulu vya watahiniwa kiasilimia.

Jedwali Na. 1: Kufaulu kwa Watahiniwa kwa kwa Asilimia

Idadi ya
Alama Watahiniwa Asilimia ya Watahiniwa

!

1.5-3.0 119,587 42.81

!

Asilimia 42.81 ya watahiniwa walipata alama za wastani 1.5 hadi 3
kwa kuwa walitoa majibu yasiyojitosheleza katika kubainisha vishazi
huru na vishazi tegemezi katika sentensi walizopewa. Kwa mfano,
mtahiniwa mmoja alishindwa kuorodhesha kwa usahihi vishazi huru
katika safu A na vishazi tegemezi katika safu B katika kipengele (a) na
(d), lakini katika kipengele (b), (c) na (e) aliweza kuorodhesha kwa
usahihi kishazi huru na kishazi tegemezi kama ilivyotakiwa na kupata
alama za wastani. Kielelezo 3.1 kinaonesha majibu ya mtahiniwa
aliyeweza kujibu kwa usahihi baadhi ya vipengele na kushindwa kutoa
majibu sahihi katika vipengele vingine na kupata alama za wastani.

Kielelezo 3.1

Kielelezo 3.1 ni sampuli ya majibu ya mtahiniwa aliyejibu kwa
usahihi baadhi ya vipengele na kupata alama za wastani.

Watahiniwa waliofaulu vizuri swali hili ni asilimia 11.59 tu ambao
walipata alama za juu 3.5 hadi 5. Watahiniwa hao walikuwa na
maarifa ya kutosha kuhusu vishazi katika lugha ya Kiswabhili.
Kielelezo 3.2 ni sampuli ya majibu ya mtahiniwa aliyeorodhesha kwa
usahihi vishazi huru katika safu A na vishazi tegemezi katika safu B.

Kielelezo 3.2

Kielelezo 3.2 kinaonesha sampuli ya majibu ya mtahiniwa aliyeweza
kuorodhesha kwa usahihi vishazi huru katika safu A na vishazi
tegemezi katika safu B katika sentensi alizopewa.

Asilimia 45.60 ya watahiniwa waliojibu swali hili walipata alama
hafifu 0 hadi 1 kutokana na kushindwa kuorodhesha vishazi huru

katika safu A na vishazi tegemezi katika safu B katika sentensi
walizopewa. Kwa mfano, mtahiniwa mmoja alikosa vipengele vyote
vitano yaani (a) hadi () kwa kushindwa kubainisha vishazi huru na
vishazi tegemezi katika sentensi alizopewa na kupata 0 kutokana na
kukosa maarifa kuhusu dhana ya vishazi katika lugha ya Kiswahili.
Kielelezo 3.3 kinaonesha majibu ya mtahiniwa aliyechanganya vishazi
huru na vishazi tegemezi katika safu moja huku akivunja tungo hizo na
kuzifanya kusomeka kwa neno moja moja kinyume na matakwa ya
swali.

Kielelezo 3.3

Kielelezo 3.3 ni sampuli ya majibu ya mtahiniwa aliyeshindwa
kuorodhesha vishazi huru (safu A) na vishazi tegemezi (safu B) na
badala yake akavunja sentensi hizo katika neno moja moja.

2.2.2 Swalila 4: Aina za Maneno

Swali lilitoka katika mada ya Matumizi ya Sarufi na mada ndogo za
Aina za Maneno. Swali lililenga kupima uchambuzi na liligawanyika
katika vipengele (a) na (b). Kipengele (a) kilimtaka mtahiniwa kueleza
maana Yya kielezi kisha kutoa mfano wa sentensi moja na kipengele (b)
kilimtaka mtahiniwa kubainisha kielezi katika kila tungo aliyopewa,
kisha kutaja aina ya kielezi husika. Swali hili lilikuwa na jumla ya
alama 5.

Kiasi cha watahiniwa 304,939 sawa na asilimia 95.99 kati ya wote
waliofanya mtihani walijibu swali hili. Swali hili lilikuwa na kiwango
Kizuri cha kufaulu ambapo, asilimia 61.95 walipata alama za wastani
na zaidi na kulifanya swali hili kuwa miongoni mwa maswali
yaliyojibiwa vizuri na watahiniwa wengi.

Watahiniwa wengi (133,885) sawa na asilimia 43.91 walifaulu kwa
kiwango cha wastani kwa kupata alama 1.5 hadi 3. Watahiniwa hao
walishindwa kutoa majibu sahihi kwa baadhi ya vipengele vya swali
hili ambapo baadhi waliweza kubainisha vielezi katika tungo
walizopewa, lakini walikuwa hawana maarifa kuhusu aina za vielezi
hivyo. Kwa mfano, mtahiniwa mmoja aliweza kubainisha vielezi
katika tungo na kutaja aina za vielezi kwa usahihi katika vipengele 4
(b) (i) na (ii); na kushindwa katika kipengele (b) (iv) na 4 (a).
Kielelezo 4.1 kinaonesha majibu ya mtahiniwa aliyepata alama za
wastani kutokana na kujibu kwa usahihi baadhi tu ya vipengele na
kushindwa vingine.

Kielelezo 4.1

Kielelezo 4.1 ni sampuli ya majibu ya mtahiniwa aliyebaini kwa
usahihi vielezi na aina zake kwa baadhi ya vipengele na kushindwa
kubaini katika vipengele vingine.

Kiasi cha watahiniwa 55,021 sawa na asilimia 18.04 walijibu vizuri
swali hili na kupata alama 3.5 hadi 5 kutokana na kueleza kwa usahihi
maana ya kielezi na kutoa mfano wa sentensi moja. Vile vile, waliweza
kubainisha vielezi kwa kuvipigia mstari katika kila tungo na kutaja
aina ya kielezi husika. Kwa mfano, mtahiniwa mmoja aliweza kueleza
maana ya kielezi na kutoa mfano mmoja kama ilivyotakiwa. Vilevile,
mtahiniwa huyo aliweza kubainisha kwa usahihi kielezi katika tungo

na kutaja aina za vielezi hivyo na kupata alama zote 5. Kielelezo 4.2
kinaonesha sampuli ya majibu ya mtahiniwa aliyejibu vizuri kwa
kufuata matakwa ya swali.

Kielelezo 4.2

Kielelezo 4.2 kinaonesha sampuli ya majibu ya mtahiniwa aliyejibu
vizuri kwa kufuata matakwa ya swali husika kwa usahihi.

Aidha, watahiniwa 116,033 sawa na asilimia 38.05 kati ya watahiniwa
wote waliojibu swali hili, walipata alama za chini (dhaifu) 0 hadi 1
kwa kuwa hawakuweza kutoa maana sahihi ya kielezi na mfano wake
na wengine kushindwa kubaini vielezi katika tungo na kutaja aina za
vielezi hivyo. Miongoni mwao, watahiniwa 43,038 sawa na asilimia
14.11 walipata 0 kwa kuwa walishindwa kujibu maswali katika
vipengele vyote. Kwa mfano, mtahiniwa mmoja alitoa maana na
mfano wa kielezi ambao sio sahihi na kupigia mstari vitenzi katika
tungo alizopewa badala ya vielezi. Kielelezo 4.3 kinaonesha majibu ya
mtahiniwa aliyejibu vibaya swali hili.

Kielelezo 4.3

Kielelezo 4.3 ni sampuli ya majibu ya mtahiniwa aliyebainisha
vitenzi badala ya vielezi katika sentensi alizopewa kinyume na
matakwa ya swali.

2.2.3 Swali la 5: Utumizi wa Lugha

Swali hili lilitoka katika mada ya Utumizi wa Lugha na mada ndogo ya
Utata Katika Mawasiliano na lililenga kupima matumizi. Swali
lilimtaka mtahiniwa atoe maana tano tofauti za neno “kibao” kisha
atunge sentensi moja kwa kila maana aliyotoa. Swali lilikuwa na jumla
ya alama 5.

Swali hili lilijibiwa na asilimia 95.49 ya watahiniwa wote waliofanya
mtihani. Swali hili ni miongoni mwa maswali yaliyojibiwa vizuri na
watahiniwa wengi ambapo asilimia 77.84 walipata alama za juu na za
wastani yaani alama 1.5 hadi 5. Kati yao, asilimia 58.95 walijibu swali
hili kwa kiwango cha wastani kwa kupata alama 1.5 hadi 3.
Watahiniwa hao walitoa majibu sahihi kwa baadhi ya vipengele na
kushindwa vipengele vingine. Kwa mfano, mtahiniwa mmoja aliweza
kutoa maana tatu za neno “kibao” kwa usahihi na kutunga sentensi
sahihi kulingana na maana hizo, lakini maana nyingine alizotoa

18



hazikuwa sahihi na hivyo kupata alama za wastani. Kielelezo 5.1
kinaonesha majibu ya mtahiniwa aliyepata alama za wastani.

Kielelezo 5.1

5.

1) Wibao

Klelelezo 51 klnaonesha majibu ya mtahiniwa allyeweza kujibu
vizuri baadhi ya vipengele na kushindwa katika vipengele vingine
na kupata alama za wastani.

Aidha, asilimia 18.89 ya watahiniwa waliojibu vizuri na kupata alama
3.5 hadi 5 waliweza kutoa maana tano tofauti za neno ‘kibao’ kisha
wakatunga sentensi moja kwa kila maana. Kwa mfano, mtahiniwa
mmoja aliweza kutoa maana tano tofauti za neno ‘kibao’ kwa usahihi
kama vile;
“...kifaa cha kuandikia, kikalio kisicho na kiegemeo, kipande cha
ubao kwa ajili ya shughuli maalum, mbuzi ya kukunia nazi, kifaa

cha kufyatulia matofali, kipigo cha kiganja cha mkono, muziki,
kibao cha matangazo....”

Katika maana hizo zilizotolewa, mtahiniwa huyo aliweza kutunga
sentensi sahihi zilizoendana na maana alizotoa. Kwa mfano, maana
mojawapo ya kibao aliyotoa ni “kipande cha mbao kilichoandikwa
maandishi fulani yanayotoa taarifa® na sentensi aliyotunga kuhusu
maana hiyo ni “Yupo karibu na kibao cha shule”. Kielelezo 5.2
kinaonesha sampuli ya majibu ya mtahiniwa aliyejibu vizuri swali hili.

Kielelezo 5.2

Kielelezo 5.2 ni sampuli ya majibu ya mtahiniwa aliyeweza kutoa
maana sahihi tano za neno “kibao” na kuweza kutunga sentensi nzuri
kulingana na maana zilizotolewa.

Fauka ya hayo, asilimia 22.16 ya watahiniwa walipata alama dhaifu 0
hadi 1 kutokana na kushindwa kutoa maana tofauti za neno “kibao” na
na kutunga sentensi kwa kila maana. Aidha, asilimia 4.32 ya
watahiniwa hao walipata 0 kwa kushindwa kabisa kutoa maana ya
neno ‘kibao’ na kutungia sentensi maana hizo. Kwa mfano, mtahiniwa
mmoja alitoa maana ya “kibao” kama vile; Kibao ni” kipisi cha
mbao”, “ni kipisi cha ubao “, * ni kipisi cha kiti” na “ni kipisi cha
meza” na sentesi zilizotungwa hazikuwa na uhusiano wowote na
maana husika ya neno “kibao”. Kielelezo 5.3 kinaonesha majibu ya

mtahiniwa aliyejibu vibaya swali hili.

Kielelezo 5.3

Kielelezo 5.3 ni sampuli ya majibu ya mtahiniwa aliyejibu vibaya
swali hili kwa kutoa majibu ambayo ni kinyume na matakwa ya
swali.

2.2.4 Swali la 6: Matumizi ya Lugha Katika Miktadha Mbalimbali

Swali lilitoka katika mada ya Matumizi ya Lugha katika Miktadha
Mbalimbali na mada ndogo ya Misimu. Swali lililenga kupima maarifa
ambapo mtahiniwa alitakiwa kutoa mfano mmoja wa misimu zagao
iliyovuma Tanzania katika vipindi vifuatavyo; (a) Muda mfupi baada
ya kupata uhuru, (b) Miaka ya Azimio la Arusha, (c¢) Njaa ya mwaka
1974/ 1975, (d) Miaka ya vita vya Kagera na (e) Kipindi cha hali
ngumu ya maisha baada ya vita vya Kagera. Swali lilikuwa na jumla
ya alama 5.

Swali hili lilijibiwa na watahiniwa 229,586 sawa na asilimia 72.27 kati
ya watahiniwa wote waliofanya mtihani. Aidha, swali hili linaongoza
kwa kuwa na kiwango kidogo zaidi cha kufaulu ambapo idadi ndogo
sana ya watahiniwa yaani asilimia 1.35 pekee ndio waliofaulu na

kupata alama za juu na za wastani. Chati Na. 3 inaonesha viwango
vya kufaulu vya watahiniwa kiasilimia.

100 - 98.65

60 -
50 -
40
30 -+
20 A
10 4 1.29 0.06

Asilimia ya Watahiniwa

00-1.0 1.5-3.0 3.5-5.0
Alama

Chati Na. 3: Kufaulu kwa Watahiniwa kwa Asilimia

Watahiniwa wengi sana, asilimia 98.65 walijibu vibaya swali hili na
kupata alama 0 hadi 1 kutokana na kushindwa kubaini misimu zagao
iliyovuma Tanzania katika vipindi tofauti kama vile muda mfupi baada
ya Uhuru, miaka ya Azimio la Arusha, njaa ya mwaka (1974/1975) na
kipindi cha vita vya Kagera. Miongoni mwao, asilimia 91.60
walishindwa kabisa kujibu swali hili na kupata 0. Kiwango cha chini
cha kufaulu kwa watahiniwa hawa kinadhihirisha kuwa hawakuwa na
maarifa kuhusu misimu zagao iliyovuma Tanzania katika vipindi
vilivyotajwa. Kwa mfano, mtahiniwa mmoja aliandika neno moja
lenye kuwakilisha vipindi hivyo vivyotajwa badala ya misimu zagao
iliyozuka katika vipindi hivyo kinyume na matakwa ya swali.
Kielelezo 6.1 kinaonesha sampuli ya majibu ya mtahiniwa aliyejibu
kinyume na matakwa ya swali.

Kielelezo 6.1

Kielelezo 6.1 ni sampuli ya majibu ya mtahiniwa aliyejibu vibaya
swali kwa kutoa majibu yasiyohusu misimu zagao iliyovuma
Tanzania katika vipindi tofauti tofauti vya kihistoria alivyopewa.

Aidha watahiniwa wachache sana, asilimia 1.35 pekee ndio waliojibu
swali hili na kufaulu kwa kiwango cha juu (0.06%) na cha wastani
(1.29%). Watahiniwa hao, licha ya kuwa na maarifa kuhusiana na
misimu hiyo, pia walielewa vizuri matakwa ya swali hili na kumudu
kutoa mifano ya misimu zagao katika vipindi vilivyotajwa. Kwa
mfano, mtahiniwva mmoja aliweza kutoa kwa usahihi mifano ya
misimu zagao iliyotumika katika vipindi vifuatavyo: Muda mfupi
baada ya kupata uhuru, Miaka ya Azimio la Arusha, Njaa ya mwaka
1974/1975, Miaka ya vita ya Kagera na Kipindi cha hali ngumu ya
maisha baada ya vita ya Kagera. Kielelezo 6.2 ni sampuli ya majibu
ya mtahiniwa aliyeweza kujibu kwa kufuata matakwa ya swali kwa
usahihi japokuwa alikuwa na tatizo la kiuandishi kwa baadhi ya
maneno kama vile...’wakajuwa’ badala ya ‘wakajua’ na pia alikata
maneno mengi isivyostahili kama vile ‘kuli-zushwa’ badala ya
‘kulizushwa’ na mengineyo.

Kielelezo 6.2

Klelelezo 6.2 ni sampull ya majibu ya mtahlnlwa aliyejibu vizuri
swali kwa kuweza kutoa mfano wa misimu zagao iliyovuma
Tanzania katika vipindi vilivyotajwa kwa ufasaha na uweledi wa
kutosha.

2.2.5 Swalila7: Mjengo wa Tungo

Swali lilitoka katika mada ya Matumizi ya Sarufi na mada ndogo ya
Mjengo wa Tungo na lilihusu miundo ya kiarifu. Swali lililenga
kupima maarifa na lilikuwa na vipengele viwili ambapo kipengele (a)
kilimtaka mtahiniwa aeleze maana ya kiarifu na kipengele (b)
kilimtaka mtahiniwa kwa kutumia mifano, ataje miundo minne ya
kiarifu. Swali lilikuwa na jumla ya alama 5.

Swali hili lilijibiwa na asilimia 82.40 ya watahiniwa wote waliofanya
mtihani. Aidha, swali hili pia ni miongoni mwa maswali yaliyojibiwa
kwa kiwango cha chini cha kufaulu ambapo watahiniwa wachache,
asilimia 27.81 pekee ndio waliokuwa na kiwango cha wastani na cha

juu cha kufaulu. Chati Na. 4 inaonesha viwango vya kufaulu vya
watahiniwa kwa asilimia.

100 -~
£ 72.19
£ 80 -
=
= 60 4
=
% 40 - 21.62
= 6.19
£ 20 -
= 0 T T T
0.0-1.0 1.5-3.0 35-50
Alama

Chati Na. 4: Kufaulu kwa Watahiniwa kwa Asilimia

Idadi kubwa ya watahiniwa, asilimia 72.19 walikuwa na kiwango cha
chini na kupata alama 0 hadi 1 kutokana na kushindwa kueleza maana
sahihi ya kiarifu na kutaja miundo yake kama ilivyotakiwa. Miongoni
mwao, asilimia 40.06 walipata 0 kutokana na kushindwa kabisa
kueleza maana ya kiarifu na kutaja miundo ya kiarifu. Majibu ya
watahiniwa hao yalionesha dhahiri kuwa, hawakuwa na maarifa ya
kutosha kuhusu mjengo wa tungo unaotumia kiima na kiarifu. Kwa
mfano, mtahiniwa mmoja alishindwa kutoa maana ya kiarifu kwa
kuandika kuwa “Kiarifu ni neno ambalo halijitoshelezi kimaana
linapokuwa mwenyewe”. Vilevile, alitaja miundo minne ya Kkiarifu
kama; muundo huru, muundo wa moja kwa moja, muundo wa kawaida
na muundo wa utatanishi majibu ambayo si sahihi. Mtahiniwa
alitakiwa kutaja miundo ya kiarifu ifuatayo:

Prediketa au Kifungu Tenzi (KT); Kikundi Kitenzi (KT) na
Kikundi Nomino (KN); Kikundi Nomino (KN) na Kikundi
Kielezi (KE); Kikundi Kitenzi (KT), Kikundi Nomino (KN) na
Kikundi Kielezi (KE).

Aidha, mtahiniwa huyo alitoa mifano isiyokidhi miundo ya kiarifu
katika tungo. Kielelezo 7.1 kinaonesha jibu la mtahiniwa aliyeshindwa
kueleza maana ya kiarifu na kutaja miundo yake.

Kielelezo 7.1

Kelelezo 7.1 ni sampuli ya majibu ya mtahiniwa ambaye alishindwa
kutoa majibu sahihi katika kuelezea maana ya kiarifu na miundo
minne ya kiarifu.

Watahiniwa wachache, asilimia 6.19 pekee ndio waliojibu swali hili
vizuri na kupata alama za juu za kufaulu 3.5 hadi 5, kwa kuwa
waliweza kueleza kwa ufasaha maana ya kiarifu na kutaja miundo
minne ya kiarifu kwa usahihi na kutoa mifano dhahiri. Kwa mfano,
mtahiniwa mmoja alieleza kwa usahihi maana ya kiarifu kuwa ni
sehemu ya sentensi inayokaliwa na vitenzi. Pia alitaja miundo minne
ya kiarifu kama vile “kitenzi peke yake”, “kitenzi na shamirisho”,
“kitenzi na chagizo” na kitenzi kisaidizi na kitenzi kikuu” na aliweza
kutoa mifano sahihi inayoendana na miundo ya kiarifu aliyoitaja na
kupata alama za juu. Kielelezo 7.2 kinaonesha majibu ya mtahiniwa
aliyejibu vizuri swali hili kwa kuzingatia matakwa ya swali.

Kielelezo 7.2

Kielelezo 7.2 ni sampuli ya majibu ya mtahiniwa aliyeeleza kwa

usahihi maana ya kiarifu na kutaja miundo minne ya kiarifu na kutoa
mifano sahihi.

Hata hivyo baadhi ya watahiniwa, asilimia 21.62 walipata alama za
wastani kuanzia 1.5 hadi 3 kwa kutoa majibu yasiyojitosheleza kwa
baadhi ya vipengele vya swali hili. Kwa mfano, mtahiniwa mmoja
alieleza maana ya Kkiarifu isivyo kwa kuandika “ni sehemu ya
tungo/neno linaelezea zaidi kuhusu mtendwa au mtendwa wa jambo
fulani” badala ya kueleza kuwa ni ‘sehemu ya sentensi inayotoa taarifa
juu ya jambo linalofanywa na kiima’. Vilevile, katika muundo wa
kiarifu aliweza kutaja miundo mitatu kwa usahihi na kushindwa
muundo mmoja ambapo aliandika, muundo wa nomino na kivumishi
ambao sio sahihi. Katika kipengele 7 (b) (i), (ii) na (iii) aliweza kutaja
miundo ya kiarifu na kutungia mifano sahihi. Kielelezo 7.3 ni sampuli
ya majibu ya mtahiniwa aliyepata alama za wastani.

2.3

2.3.1

Kielelezo 7.3

7.

@ Krgeitucd) ot cohomy va fungolnong

tooolbdia sacdr kuhuet mbondua au

miondwa nuadf‘ambo fulant.

®omuundo wa krifongs

Mt ano:

Mawma na babe wanalima.

A

QU Mutrado wa krtonar na kiobar

fipkaka no dada walitomboa B
A

Qw Muunde wa lrtona ng kitonat kevardiar

Mlgno: Xaka altkymwa anaba.

A

W2 Muunde wa homine ng Kirumiche.

Mtane. Mama apa Kiatu Cheupo. |

A L

Kielelezo 7.3 kinaonesha sampuli ya majibu ya mtahiniwa aliyepata
alama za wastani kutokana na kutoa majibu sahihi kwa baadhi ya
vipengele na kushindwa katika vipengele vingine.

SEHEMU C: UANDISHI
Swali la 8: Uandishi wa Barua

Swali lilitoka katika mada ya Uandishi wa Barua, mada ndogo ya
Uandishi wa Barua za Kirafiki na lililenga kupima uundaji. Swali hili
lilikuwa na jumla ya alama 10 na lilimtaka mtahiniwa kuandika barua
kwa rafiki yake kuhusu mipango yake baada ya kumaliza Kidato cha
Nne ambapo jina lake lilitakiwa liwe Dito Jito wa S.L.P 300 Longido
na jina la rafiki yake liwe Kijito Bahari wa shule ya Sekondari
Mtaweza S.L.P 200 Dar es salaam.

Swali hili lilijibiwa na asilimia 70.29 ya watahiniwa wote waliofanya
mtihani. Kiwango cha kufaulu kwa watahiniwa Kilikuwa Kizuri
ambapo watahiniwa wengi (73.61%) walifaulu kwa kiwango cha juu
na cha wastani na kulifanya swali hili kuwa mojawapo ya maswali
yaliyojibiwa vizuri na idadi kubwa ya watahiniwa. Jedwali Na. 2
linaonesha viwango vya kufaulu vya watahiniwa kiasilimia.

Jedwali Na. 2: Kufaulu kwa Watahiniwa kwa Asilimia

Idadi ya
Alama Watahiniwa Asilimia ya Watahiniwa
3.0-6.0 56,491 25.30

Asilimia 48.31 ya watahiniwa waliojibu swali hili walifanya vizuri na
kupata alama za juu 6.5 hadi 10 kutokana na kuandika barua ya
kirafiki kwa usahihi. Watahiniwa hao waliweza kuandika barua kwa
kuzingatia anuani ya mwandishi (kona ya juu kulia), tarehe ya barua
(chini ya anuani ya mwandishi), mwanzo wa barua, kiini cha barua,
salamu za maagano na jina la mwandishi. Pia walizingatia matumizi
sahihi ya alama, vituo, aya na lugha sanifu. Kwa mfano, mtahiniwa
mmoja aliweza kuandika barua ya Kirafiki kwa kuzingatia kanuni na
taratibu zote za uandishi kama ilivyotakiwa. Kielelezo 8.1 kinaonesha
jibu la mtahiniwa aliyeandika barua ya kirafiki vizuri kulingana na
matakwa ya swali na kupata alama za juu.

Kielelezo 8.1

Kielelezo 8.1 ni sampuli ya jibu la mtahiniwa aliyejibu V|zuri kwa
kufuata vigezo vyote vya uandishi wa barua ya kirafiki ikiwa ni
pamoja na matumizi sahihi ya taratibu na alama za uandishi.

Aidha, asilimia 25.30 ya watahiniwa waliojibu swali hili walipata
alama za wastani 3 hadi 6 kutokana na kutozingatia baadhi ya kanuni
za uandishi wa barua za kirafiki ipasavyo. Kwa mfano, mtahiniwa
mmoja aliandika barua bila kuonesha salamu za maagano, lengo la
barua, pia mawazo yake hayakupangika vizuri. Aidha, matumizi ya
lugha sanifu na alama za uandishi kama vile vituo, mkato na aya
havikuzingatiwa katika uandishi wake. Pia katika mwanzo wake wa

barua (upande wa kushoto) alianza kwa herufi ndogo neno “ndugu”.
Kielelezo 8.2 kinaonesha jibu la mtahiniwa aliyeandika barua ya
kirafiki na kuzingatia baadhi ya kanuni na kupata alama za wastani.

Kielelezo 8.2
8.

Kielelezo 8.2 ni sampuli ya jibu la mtahiniwa aliyepata alama za
wastani kwa kuandika barua ya kirafiki isiyojitosheleza kwa baadhi ya
vigezo vya uandishi wa barua ikiwa ni pamoja na matumizi ya herufi
ndogo mwanzoni mwa sentensi kama vile “ndugu...”badala ya
Ndugu...

Aidha, watahiniwa wachache, (26.39%) walishindwa kuandika kwa
usahihi barua ya kirafiki na kupata alama 0 hadi 2.5. Miongoni mwao,
asilimia 22.28 walishindwa kabisa kuandika barua ya kirafiki kutokana
na kukosa maarifa kuhusu muundo wa barua hiyo. Kwa mfano,
mtahiniwa mmoja aliandika barua ya kikazi kwa kuweka anwani mbili
yaani anwani ya mwandishi na mwandikiwa, kichwa cha barua,
mwisho wa barua ya kikazi, sahihi ya mwandishi, na cheo cha
mwandishi kinyume na matakwa ya swali. Mtahiniwa alitakiwa
kuandika barua ya kirafiki akizingatia muundo kama vile:- anuani ya

mwandishi (katika kona ya juu kulia), tarehe (chini ya anuani),
Mwanzo wa barua (upande wa kushoto), Kiini cha barua, salamu za
maagano, jina la mwandishi pamoja na kuzingatia matumizi ya alama,
vituo, aya na matumizi ya lugha sanifu. Kielelezo 8.3 kinaonesha jibu
la mtahiniwa aliyeandika barua ya kikazi badala ya barua ya kirafiki.

Kielelezo 8.3

Kielelezo 8.3 ni sampuli ya jibu la mtahiniwa aliyeandika barua ya

kirafiki kwa kutumia muundo wa barua ya kikazi kinyume na
matakwa ya swali.

2.3.2 Swali la 9: Uandishi wa Insha

Swali lilitoka katika mada ya Uandishi wa Insha na mada ndogo ya
Uandishi wa Insha za Hoja na lililenga kupima uundaji. Swali hili

lilimtaka mtahiniwa aandike insha ya hoja isiyopungua maneno 250 na

isiyozidi maneno 300, kuhusu “Madhara ya madawa ya kulevya nchini
Tanzania” na lilikuwa na jumla ya alama 10.

Swali hili lilijibiwa na watahiniwa wachache (92,094) sawa na asilimia
28.99% pekee kati ya watahiniwa wote waliofanya mtihani, kwa kuwa
lilikuwa swali la kuchagua. Aidha, swali hili lilijibiwa vizuri sana
ambapo asilimia 96.79 walipata alama za juu na za wastani za kufaulu.
Chati Na. 5 inaonesha viwango vya kufaulu vya watahiniwa
kiasilimia.

62.39

Chati Na. 5: Kufaulu kwa Watahiniwa kwa Asilimia

Asilimia 62.39 ya watahiniwa waliojibu vizuri swali hili walipata
alama za juu (6.5 hadi 10) kutokana na kuwa na uwezo wa kuandika
insha kwa ufasaha na kwa usahihi kwa kuzingatia kanuni na taratibu
zote za uandishi wa insha. Watahiniwa hao waliweza kuandika kwa
usahihi kichwa cha insha na utangulizi mzuri kuhusu “Madawa ya
kulevya”, na katika kiini waliweza kuelezea madhara ya madawa ya
kulevya kama vile; Kupungua kwa nguvu za uzalishaji mali,
kudhoofisha kinga ya mwili na kusababisha udhaifu wa mwili,
kuongeza kasi ya maambukizi ya Kifua Kikuu na UKIMWI,
kuwafanya watumiaji wake kujihusisha na maswala ya uhalifu kama
vile wizi/ujambazi, kuleta mifarakano miongoni mwa wanafamilia na
kuongezeka kwa vifo/umaskini kwa mtu mmoja mmoja na Taifa. Kwa
mfano, mtahiniwa mmoja aliandika kichwa cha insha kwa herufi
kubwa na kuandika utangulizi mzuri unaoeleza watumiaji wa madawa
hayo na kutaja baadhi ya aina za madawa ya kulevya kama vile:-
Bangi, kokein pamoja na mirungi. Pia katika kiini, mtahiniwa huyo
alielezea kwa usahihi madhara ya madawa ya kulevya kama

ilivyotakiwa na kufaulu kwa kiwango cha juu. Aidha mtahiniwa huyo
aliweza kuzingatia taratibu za uandishi, matumizi ya lugha sanifu,
idadi ya maneno na kutoa hitimisho zuri linaloendana na swali.
Kielelezo 9.1 ni sehemu ya majibu ya mtahiniwa aliyeandika insha
vizuri kwa kuzingatia vigezo vyote muhimu vya uandishi wa insha.

Kielelezo 9.1

Kielelezo 9.1 ni sampuli ya majibu ya mtahiniwa aliyejibu vizuri
swali kwa kuweza kuandika insha ya hoja kwa kuzingatia taratibu
za uandishi wa insha kiufasaha.

Miongoni mwao, asilimia 34.40 walipata alama za wastani 3 hadi 6
kwa kutoa majibu yasiyojitosheleza kwa baadhi yao. Kwa mfano,
mtahiniwa mmoja alitoa utangulizi usiojitosheleza na kufafanua
‘madhara ya madawa ya kulevya’ kwa hoja dhaifu. Aidha, mtahiniwa
huyo hakuzingatia taratibu za uandishi wa insha ipasavyo kama vile
matumizi ya herufi kubwa na vituo kama ilivyotakiwa. Kielelezo 9.2
ni sehemu ya majibu ya mtahiniwa aliyepata alama za wastani.

Kielezo 9.2

Kielezo 9.2 kinaonesha sehemu ya majibu ya mtahiniwa aliyepata
alama za wastani kutokana na kutoa hoja zisizojitosheleza na pia
kutozingatia tahjia ya baadhi ya maneno ipasavyo kama vile
‘kisaykolojia, ugonvi’...badala ya kuandika kisaikolojia, ugomvi n.k.

Aidha, watahiniwa wachache sana, asilimia 3.21 walishindwa
kuandika insha kutokana na kukosa maarifa ya uundaji wa insha kwa
jumla. Baadhi ya watahiniwa, (0.73%) walipata alama 0 kwasababu
baadhi yao walibadilisha kichwa cha insha na kutumia vingine
kinyume na matakwa ya swali. Wapo waliotunga hotuba na wengine
kuelezea jinsi ya kupambana na madawa ya kulevya kinyume na
matakwa ya swali. Kwa mfano, mtahiniwa mmoja alitunga insha
kuhusu “ATHARI ZA UGONJWA WA UKIMWI” huku akielezea
namna ugonjwa wa huo unavyoweza kuambukizwa kutoka kwa mtu

mmoja kwenda kwa mwingine “badala ya kuandika kuhusu
“MADHARA YA MADAWA YA KULEVYA NCHINI
TANZANIA” kama ilivyotakiwa. Aidha, katika hitimisho lake
alishauri serikali itoe elimu juu ya UKIMWI na athari zake ili kuzuia
usambaaji wake. Kwa ujumla mtahiniwa huyo hakuelewa matakwa ya
swali kwani alitumia kichwa cha insha ambacho hakupewa. Kielelezo
9.3 kinaonesha majibu ya mtahiniwa aliyejibu kinyume na matakwa ya

swali.

Kielelezo 9.3

Kielelezo 9.3 ni sehemu ya majibu ya mtahiniwa aliyetunga insha
kuhusu “Athari za Ugonjwa wa Ukimwi” badala ya “Madhara ya
Madawa ya Kulevya” kama ilivyotakiwa.

2.4

24.1

SEHEMU D: MAENDELEO YA KISWAHILI
Swali la 10: Maendeleo ya Kiswabhili

Swali hili lilitoka katika mada ya Maendeleo ya Kiswahili. Swali
lililenga kupima tathmini na lilimtaka mtahiniwa kuthibitisha kuwa
lugha ya Kiswahili imetokana na lahaja za kibantu kwa kueleza hoja
mbili kuhusu chanzo cha lahaja na hoja tatu kuhusu matumizi ya lahaja
katika lugha ya Kiswahili. Swali lilikuwa na jumla ya alama 10.

Asilimia 70.85 ya watahiniwa wote waliofanya mtihani walijibu swali
hili na ni miongoni mwa maswali yaliyojibiwa kwa kiwango cha chini
na watahiniwa wengi. Chati Na. 6 inaonesha viwango vya kufaulu vya
watahiniwa kwa asilimia.

Alama
m0.0-25
3.0-6.0
m6.5-10.0

26.27%

Chati Na. 6: Kufaulu kwa Watahiniwa kwa Asilimia

Watahiniwa wengi (65.50%) walijibu vibaya swali hili na kupata

alama za chini 0 hadi 2.5. Kati yao, asilimia 44.54 walipata 0 kwa

kuwa walishindwa kabisa kueleza chanzo cha lahaja kama vile:
Utengano wa Kkijiografia kati ya jamii moja na nyingine na
utengano wa kitabaka uliotokana na uchumi, dini, elimu au
siasa uliokuwepo katika jamii fulani ya kibantu ulisababisha
kuwa na vilugha tofauti.

Aidha, walishindwa kueleza matumizi ya lahaja katika lugha ya
Kiswahili kama vile:- “kupamba lugha, kukuza lugha pamoja na
kuonesha mitindo mbalimbali ya wazungumzaji katika lugha”. Kwa

mfano,

mtahiniwa mmoja badala ya kueleza chanzo cha lahaja

alielezea chimbuko la Kiswahili kuwa ni kibantu kwa kutoa hoja za
kihistoria na kiisimu na kwa upande wa matumizi ya lahaja ya
Kiswahili alitoa hoja kama vile:- “Ngeli za nomino, mnyumbuliko wa

vitenzi

na msamiati”, majibu ambayo si sahihi. Kielelezo 10.1

kinaonesha sehemu ya majibu ya mtahiniwa aliyejibu vibaya swali

hili.

Kielelezo 10.1 ni sehemu ya majibu ya mtahiniwa aliyeelezea
chimbuko la Kiswahili kama chanzo cha lahaja na kutoa hoja zisizo
sahihi katika kueleza matumizi ya lahaja.

38



Aidha, kwa upande wa watahiniwa waliofanya vizuri swali hili,
asilimia 8.23 pekee ndio waliojibu vizuri na kupata alama za juu 6.5
hadi 10. Watahiniwa hao waliweza kuthibitisha kuwa lugha ya
Kiswahili imetokana na lahaja za kibantu, kwa kueleza hoja mbilli
kuhusu chanzo kama vile utengano wa kijiografia na kuwepo kwa
matabaka na hoja tatu kuhusu matumizi ya lahaja katika lugha ya
Kiswahili zilizohusisha hoja kama kupamba lugha, kukuza lugha
pamoja na kuonesha mitindo mbalimbali ya wazungumzaji katika
lugha”. Kielelezo 10.2 kinaonesha majibu ya mtahiniwa aliyeweza
kutaja chanzo cha lahaja na kutoa maelezo sahihi kuhusu matumizi ya
lahaja katika lugha ya Kiswabhili.

Kielelezo 10.2

Kielelezo 10.2 kinaonesha majibu ya mtahiniwa aliyejibu vizuri
swali hili kwa kuweza kueleza chanzo sahihi cha lahaja na kuelezea
matumizi sahihi ya lahaja katika lugha ya Kiswahili.

Kwa upande mwingine, asilimia 26.27 ya watahiniwa walipata alama
za wastani 3 hadi 6 kutokana na kutoa majibu yasiyo sahihi kwa
baadhi ya hoja kuhusu chanzo cha lahaja na matumizi yake katika
lugha ya Kiswabhili. Kwa mfano, mtahiniwa mmoja alielezea chanzo
cha lahaja kwa kutoa hoja kama vile;.. kutaka kuongeza msamiati
katika lugha” na “lahaja kuwa na historia kutumia lugha moja”
majibu yasiyo sahihi, lakini akaweza kueleza matumizi ya lahaja
katika lugha ya Kiswahili kama vile:- “hukuza lugha, hupamba lugha
na husanifisha lugha”, majibu ambayo ni sahihi. Hata hivyo, aliweza
kutoa hitimisho zuri linaloendana na matakwa ya swali na kupata
alama za wastani. Kielelezo 10.3 kinaonesha sampuli ya majibu ya
mtahiniwa wa aina hiyo.

Kielelezo 10.3

Kielelezo 10.3 kinaonesha sampuli ya majibu ya mtahiniwa
aliyepata alama za wastani kwa kutoa hoja zisizo sahihi kuhusu
chanzo cha lahaja na kutoa hoja sahihi kuhusu matumizi ya lahaja
katika lugha ya Kiswahili.

SEHEMU E: FASIHI KWA UJUMLA
Swali la 11: Fasihi Simulizi

Swali lilitoka katika mada ya Uhifadhi wa Kazi za Fasihi Simulizi na
mada ndogo ya Njia za Kuhifadhi Fasihi Simulizi. Swali lililenga
kupima uchambuzi na lilimtaka mtahiniwa kufafanua changamoto nne
zinazoweza kujitokeza kwa kuhifadhi Fasihi Simulizi katika
maandishi. Swali lilikuwa na jumla ya alama 15.

Swali hili ni miongoni mwa maswali yaliyojibiwa na zaidi ya nusu ya
watahiniwa (59.71%) kati ya wote waliofanya mtihani japokuwa
lilikuwa swali la kuchagua. Watahiniwa wengi (85.51%) walipata
alama za juu na za wastani na kulifanya swali hili kuwa miongoni
mwa maswali yaliyojibiwa vizuri na watahiniwa wengi. Chati Na. 7
inaonesha viwango vya kufaulu vya watahiniwa kwa asilimia.

Chati Na. 7: Kufaulu kwa Watahiniwa kwa Asilimia

Asilimia 48.47 ya watahiniwa waliojibu swali hili walipata alama 10
hadi 15 kwa kuwa waliweza kufafanua kwa usahihi changamoto nne
zinazoweza kujitokeza kwa kuhifadhi fasihi simulizi katika maandishi.
Watahiniwa hao walikuwa na maarifa ya kutosha kuhusu
uwasilishwaji wa fasihi kwa njia ya maandishi. Kwa mfano, mtahiniwa
mmoja katika majibu yake aliweza kutoa utangulizi mzuri unaoendana
na swali na katika kiini aliweza kufafanua kwa usahihi changamoto
nne zinazojitokeza kwa kuhifadhi fasihi simulizi katika maandishi
kama vile:- “uwepo wa gharama” , “humilikiwa na wachache *,
“itapoteza utendaji wake” na “‘fanani na hadhira hawataonana” , hoja

huyo alitoa hitimisho zuri linaloendana na swali. Kielelezo 11.1 ni
sampuli ya majibu ya mtahiniwa aliyejibu vizuri swali hili.

Kielelezo 11.1

Kielelezo 11.1 kinaonesha sampuli ya majibu ya mtahiniwa
aliyefafanua vizuri changamoto za kuhifadhi fasihi simulizi katika
maandishi, japokuwa alikuwa na makosa machache ya kisarufi katika
aya ya pili kwenye neno “hamilikiwa” badala ya kuandika
humilikiwa.

Aidha, asilimia 37.04 ya watahiniwa walipata alama za wastani 4.5
hadi 9.5 kutokana na kufafanua kwa usahihi baadhi ya changamoto za
kuhifadhi fasihi simulizi katika maandishi, kutoa utangulizi na
hitimisho lisilojitosheleza. Kwa mfano, mtahiniwa mmoja katika
utangulizi alieleza maana ya fasihi badala ya kuelezea maana ya fasihi
simulizi kama swali lilivyotaka. Pia, alifafanua hoja isiyo sahihi kama
vile “fasihi simulizi ikihifadhiwa katika maandishi huweza kuibiwa .
Aidha, changamoto nyingine alizifafanua kwa usahihi na kupata alama
za wastani. Kielelezo 11.2 ni sampuli ya jibu la mtahiniwa wa aina
hiyo.

Kielelezo 11.2

Kielelezo 11.2 kinaonesha sampuli ya majibu ya mtahiniwa
aliyepata alama za wastani, kwa kuweza kutoa majibu sahihi kwa
baadhi ya hoja na kushindwa kufafanua hoja nyingine.

Watahiniwa wachache, (14.49%) pekee ndio waliojibu vibaya kwa
kutoa majibu yaliyo kinyume na matakwa ya swali na kupata alama
dhaifu 0 hadi 4. Baadhi yao, asilimia 2.12 tu ndio walionekana kukosa
maarifa kabisa kuhusu changamoto za kuhifadhi fasihi simulizi katika
maandishi na kupata 0. Watahiniwa hao walitakiwa kufafanua
changamoto kama;
kupotea kwa utendaji, kutokuwepo kwa kiimbo, fanani na
hadhira hawaonani, kutokupokea mabadiliko ya papo kwa hapo,
ni mali ya mwandishi,wanaofaidika ni wanaojua kusoma tu na
inaweza kupotea kwa urahisi.

Kwa mfano mtahiniwa mmoja aliweza kutoa utangulizi mzuri na
kushindwa kabisa kufafanua changamoto za kuhifadhi fasihi simulizi
katika maandishi kwa kuandika, “mtu hawezi kusahau maneno
yaliyoandikwa, inaweza kuweka kumbukumbu, haipotezi muda tukiwa
tuna simulia hadithi na fasihi simulizi muda mwingine maneno
anayotamka msimulizi huwa hazileti maana”. Kielelezo 11.3 ni
sehemu ya majibu ya mtahiniwa aliyejibu vibaya swali hili.

Kielelezo 11.3

Kielelezo 11.3 kmaonesha sehemu ya majibu ya mtahiniwa
aliyejibu vibaya swali hili kwa kushindwa kufafanua changamoto
sahihi za kuhifadhi fasihi simulizi katika maandishi japokuwa katika
utangulizi wake aliweza kutoa maana sahihi ya fasihi simulizi.

2.5.2 Swalila 12: Uhakiki wa Ushairi

Swali lilitoka katika mada ya Fasihi Andishi (Uhakiki wa Ushairi) na
lililenga kupima tathmini. Swali lilimtaka mtahiniwa kujadili kauli
kuwa, “msanii ni kinda la jamii husika hivyo anayoandika huihusu
jamii hiyo” na lilikuwa na jumla ya alama 15.

Swali hili lilijibiwa na watahiniwa wachache, (34.35%) Kkati ya
watahiniwa wote waliofanya mtihani kwa kuwa lilikuwa swali la
kuchagua. Watahiniwa wengi (94.81%) walijibu vizuri na kupata
alama za juu na za wastani. Chati Na. 8 inaonesha viwango vya
kufaulu kwa watahiniwa kwa asilimia.

5.19%

Alama
m0.0-4.0
45-95
m10.0-15.0

Chati Na. 8: Kufaulu kwa Watahiniwa kwa Asilimia

Asilimia 69.40 ya watahiniwa waliopata alama za juu 10 hadi 15
waliweza kujadili kauli kuwa ‘msanii ni kinda la jamii na aandikayo
huihusu jamii hiyo’ kwa kutoa hoja tatu sahihi kwa kila diwani kutoka
katika diwani mbili walizosoma. Kwa mfano, mtahiniwa mmoja katika
majibu yake alitoa utangulizi mzuri unaoendana na matakwa ya swali,
na kutoa hoja kwa kutumia diwani ya “Malenga Wapya” na
“Wasakatonge”.

Katika diwani ya “Malenga Wapya” mtahiniwa aliweza kuonesha jinsi
msanii alivyo kinda la jamii yake kwa kuyaweka wazi mambo
yaliyopo katika jamii kama vile:- “Uongozi mbaya, umuhimu wa
kutumia pesa vizuri na maadili.” Katika diwani ya “Wasakatonge”

alitoa hoja kama vile:- “kupiga vita rushwa, tabia ya uzembe na
unafiki”. Mtahiniwa huyo aliweza kufafanua hoja zake vizuri na kutaja
majina ya mashairi yenye kutoa ujumbe husika. Vile vile aliweza
kunukuu baadhi ya beti za mashairi hayo ili kuthibitisha kile alicho
kieleza katika hoja zake na kutoa hitimisho zuri linaloendana na
matakwa ya swali. Kielelezo 12.1 kinaonesha majibu ya mtahiniwa
aliyejibu swali vizuri.

Kielelezo 12.1

Kielelezo 12.1 kinaonesha sehemu ya majibu ya mtahiniwa
aliyejibu vizuri kwa kueleza bayana mambo yaliyopo katika jamii
yaliyoandikwa na wasanii wa diwani teule japokuwa nukuu yake

katika aya ya tatu kwenye diwani ya “ Wasakatonge” haikuwa
sahihi.

Asilimia 25.41 ya watahiniwa waliofaulu pia katika swali hili walipata
alama za wastani 4.5 hadi 9.5 kutokana na kutoa hoja zisizojitosheleza
katika kujadili kauli kuwa, “msanii ni kinda la jamii yake, yote
aandikayo huihusu jamii hiyo”. Aidha wengine walitoa hoja sahihi
lakini walishindwa kuzitolea maelezo na mifano kutoka katika diwani
husika ili kushadidia maelezo hayo. Kwa mfano, mtahiniwa mmoja
alitoa utangulizi usioendana na matakwa ya swali. Vivyo hivyo, alitaja
hoja sahihi bila ufafanuzi wa kutosheleza mahitaji ya swali kwa
mfano, hoja ya pili katika diwani ya “Malenga Wapya” aliandika;
“Hupiga vita Unyonyaji.- hii imejidhihirisha katika shairi la
“Punda” limeonesha jinsi gani punda anavyo nyonywa na
kuonewa”

Mtahiniwa huyo hakueleza jinsi unyonyaji huo unavyofanyika na
ushauri juu ya swala hilo. Vilevile, alitaja mashairi yasiyoendana na
dhima ya baadhi ya hoja alizotoa. Kwa mfano, katika diwani ya
“Wasakatonge” mtahiniwa alitoa hoja ya “kupiga vita ukoloni
mamboleo” lakini akafafanua hoja hiyo kwa kutumia shairi la
“Wanawake Wa Kiafrika” linalozungumzia ukombozi wa mwanamke
kinyume na dhima ya kupiga vita ukoloni mamboleo. Kielelezo 12.2 ni
sampuli ya majibu ya mtahiniwa aliyepata alama za wastani.

Kielelezo 12.2

Kielelezo 12.2 kinaonesha sampuli ya majibu ya mtahiniwa aliyepata
alama za wastani kutokana na kuwepo kwa mapungufu katika baadhi

ya majibu yake.

Aidha, watahiniwa wachache sana (5.19%) walishindwa kujibu swali
hili na kupata alama za chini 0 hadi 4. Watahiniwa hao hawakuwa na
maarifa ya kutosha katika uchambuzi wa maudhui katika shairi hivyo
kushindwa kujadili ni jinsi gani msanii alivyo kinda katika jamii yake
kwa kuandika yaliyopo katika jamii hiyo. Hata hivyo, asilimia 2.66
walipata 0 kwa kuwa walishindwa kabisa kuchambua maudhui katika
diwani teule na badala yake walitumia vitabu teule vya riwaya au
tamthiliya kinyume na matakwa ya swali. Kwa mfano mtahiniwa
mmoja alitumia Riwaya ya “Takadini” na Watoto wa Mama N 'tilie”
kujadili dhamira zilizojitokeza badala ya kujadili kauli ya “msanii ni
kinda la jamii yake, yote aandikayo huhusu jamii hiyo” katika diwani
mbili alizosoma. Kielelezo 12.3 ni sampuli ya majibu ya mtahiniwa
aliyefafanua dhamira zilizopo katika Riwaya ya ‘“Takadini” na
“Watoto wa Mama N 'tilie” badala ya kutumia diwani mbili alizosoma
kujadili kauli ya kuwa “msanii ni kinda la jamii yake, yote aandikayo
huhusu jamii hiyo” kwa kutoa hoja tatu kwa kila diwani.

Kielelezo 12.3

Kilelezo 12.3 ni sampuli ya majibu ya mtahiniwa aliyejibu vibaya
swali kwa kutumia riwaya na kujadili dhamira mbalimbali badala ya
kujadili kauli aliyopewa kwa kutumia diwani mbili alizosoma.

2.5.3 Swali la 13: Uhakiki wa Riwaya

Swali lilitoka katika mada ya Fasihi Andishi (Uhakiki wa Riwaya) na
lililenga kupima matumizi. Swali lilimtaka mtahiniwa kufafanua usemi
usemao “Elimu ni ufunguo wa maisha” kwa kutoa hoja tatu kutoka
katika kila kitabu katika vitabu viwili vya riwaya kati ya riwaya teule,
na lilikuwa na jumla ya alama 15.

Swali hili ni miongoni mwa maswali yaliyojibiwa vizuri zaidi na
watahiniwa wengi. Asilimia 81.80 walipata alama za wastani na za juu
kuanzia 4.5 hadi 15.

Miongoni mwa watahiniwa hao, asilimia 47.94 walipata alama za
wastani 4.5 hadi 9.5 kutokana kufafanua baadhi ya hoja kwa usahihi na
nyingine kuzitolea maelezo yasiyojitosheleza kuelezea usemi “Elimu
ni ufunguo wa maisha”. Kwa mfano, mtahiniwa mmoja katika majibu
yake alitumia riwaya ya “Watoto wa Mama N 'tilie” pamoja na
“Takadini”. Katika riwaya ya “Watoto wa Mama N 'tilie”, hoja yake ya
kwanza haikuwa sahihi kwa sababu alielezea athari zinazotokana na
ulevi badala ya kuelezea jinsi gani mtu akikosa elimu huweza kupata
athari mbalimbali zikiwepo ulevi wa pombe, wizi na fikra potovu.
Aidha, hoja nyingine alizotoa hazikuwa na maelezo toshelevu na pia
alikuwa na makosa ya kisarufi kwa kuandika neno “‘ugambazi” badala
ya ujambazi, “mwana” badala ya mwanae. Aidha mtahiniwa huyo pia
alichanganya dhana ya Riwaya na Tamthiliya kwa kuandika Tamthia”
akimaanisha tamthiliya. Vile vile, katika riwaya ya “Takadini”
mtahiniwa huyu alijadili dhamira bila kuhusisha na usemi “Elimu ni
ufunguo wa maisha” na hivyo kupata alama za wastani. Kielelezo 13.1
ni sehemu ya majibu ya mtahiniwa wa aina hiyo.

Kielelezo 13.1

\3

Aol v udusza onao LA wahe Yuhusa

AM"J\W fodand - Wi oo th Bl ni wfungue wa

naishe o kml\/\‘m\ \nofﬂzu‘\o%sm pwatadunada Rhusegen

ni ek \fo~ Tﬂ*\ﬁﬁ‘mmx \f.?\xd‘»w i di pooer, na

Bon 3. Wonsor Mo \WATHTD W fodan ATIUWE

Mhidhe andikwe rna | rwibogo

Kwdx\ﬂxmm A _fla‘uﬁu{a va \gTeTe

A MAMR NTILE  mavondishd Wt viwava hil dmegl

e Wﬂqaﬁm Alngtaent . EWnan nd, Wungue we

ratfia  anaa A -FuA—cun Yor

Hw‘ﬁa adah 'LFP&A‘?‘\L@_n,e:w aiTice. Stnlal

Nniwea lee Ulew! vwaendane fawne nauone naushea

rMee pader Lewslonis Oaboys alllduwoa aldleog

MPeMa. gnacahait Magubosue yoldef o Yaz! .

HU:\LL?\‘VOL Mba\,; M‘LJ, MM&‘L? reet

U2 woe modavea. o ulBven s gwsamfans  funa
waena. wehusika  lcama plto ho Mde leasoSabubtty

yo. wkosefu wa flinuas \geivea leuRingze  lcbaieo

oo mbaya, 2@ Ujeumbazd

_ Youroa Winao  na hinvwetfernge. wethu —
wook [tdke , mfare '\MWW@U.‘Q reeuhpsilea ama g

7 )
patee N Ulng oo dAd feuasans  WWhamfaenya cugotera

oo, waadSha  ya roureue, 2ie e lute 't\wa =

advaah ﬁpa_ﬁlcamfm baoda  vo. Yunalohwe o —

W Wznue, Kichaa!

SLLMkmbCL ne Toundhie Yo ATITO

Nolf Mpmp T P Wadien Tandhlo Yoo

TWWN\ WiandiShl  wies Musya i ameadibsu

MMYL\;,QSM Ngmanm n uw,g woe  naattho, Cana

3?\»6\‘&\/&!&"

Y duplae vlor  mlle ne dedun

Qe gl nes welrad!, Yormfane, Kuerminl wsowed

Kielelezo 13.1 kinaonesha sehemu ya majibu ya mtahiniwa aliyepata
alama za wastani kwa kutoa majibu na ufafanuzi wa hoja
usiojitosheleza kulingana na matakwa ya swali.

Watahiniwa wengine (33.86%) walipata alama za juu 10 hadi 15 kwa
kuwa waliweza kufafanua kwa usahihi usemi “Elimu ni ufunguo wa
maisha”, na kuelezea jinsi elimu inavyowakwamua watu kutoka katika
matatizo mbalimbali yaliyopo katika jamii. Kwa mfano, mtahiniwa
mmoja aliweza kufafanua usemi huo kwa kutoa utangulizi mzuri
unaowiana na swali kwa kuelezea maana ya elimu na katika kiini cha
swali, mtahiniwa huyo alitumia riwaya ya “Takadini” na “Watoto wa
Mama N 'tilie”kwa kutoa hoja kama:

“Elimu huzuia kuibuka na kukua kwa uhalifu katika jamii,
Elimu huondoa umaskini katika jamii, ...elimu kujenga jamii
yenye maadili mazuri” (Watoto wa Mama N 'tilie)

Katika riwaya ya “Takadini’ alitoa hoja kama vile:-,
“Elimu ni muhimu katika kutokomeza mila potofu, elimu
inahitajika kuhusu athari za ndoa za kulazimishwa na umuhimu
wa elimu katika kujikimu kimaisha na kuendeleza jamii”.

Aidha mtahiniwa huyo alitoa maelezo mazuri katika kufafanua hoja
zake na kutoa hitimisho zuri linalowiana na swali. Kielelezo 13.2 ni
sampuli ya majibu ya mtahiniwa aliyefafanua vizuri kuhusu umuhimu
wa elimu katika riwaya mbili teule.

Kielelezo 13.2

Kielelezo 13.2 ni sampuli ya majibu ya mtahiniwa allyejlbu vizuri
kwa kufuata matakwa ya swali.

63



Watahiniwa wachache (18.20%) walipata alama dhaifu 0 hadi 4 kwa
kuwa walitoa majibu yasiyo sahihi kwa hoja nyingi. Baadhi ya
watahiniwa walijadili dhamira mbalimbali zilizopo katika riwaya
husika badala ya kufafanua usemi “Elimu ni ufunguo wa maisha” kwa
kuonesha umuhimu wa elimu katika kupambana na changamoto
mbalimbali za maisha. Kwa mfano, mtahiniwa mmoja katika riwaya
ya “Watoto wa Mama N 'tilie” alielezea dhamira kama vile “ndoa” na
alishindwa kabisa kufafanua jinsi gani elimu ni ufunguo wa maisha
katika kutatua changamoto za kutokuwepo kwa mapenzi ya dhati
katika ndoa. Vilevile, katika aya ya kwanza na ya pili mtahiniwa huyo
alitoa majibu yasiyojitosheleza kwa kushindwa kuonesha ni kwa
namna gani elimu ilivyoondoa umaskini na imani potofu katika jamii.
Kielelezo 13.3 ni sehemu ya majibu ya mtahiniwa aliyepata alama za
chini katika swali hili.

Kielelezo 13.3

Kielelezo 13.3 ni sampuli ya majibu ya mtahiniwa aliyejibu swali
vibaya na kupata alama chini ya wastani.

2.5.4 Swali la 14: Uhakiki wa Tamthiliya

Swali lilitoka katika mada ya Fasihi Andishi (Uhakiki wa Tamthiliya)
na lililenga kupima tathmini. Swali lilimtaka mtahiniwa kumtumia
mhusika mmoja kwa kila tamthiliya na kutoa hoja tatu kwa Kila
mhusika kuthibitisha kuwa “wahusika katika kazi ya fasihi ni mfano
wa kuigwa na jamii kwa tabia na matendo yao” kupitia tamthiliya
mbili alizosoma. Swali lilikuwa na jumla ya alama 15.

Swali hili lilijibiwa na watahiniwa 179,725 sawa na asilimia 56.58 kati
ya watahiniwa wote waliofanya mtihani. Swali hili ni miongoni mwa
maswali yaliyojibiwa vizuri ambapo asilimia 69.56 walijibu vizuri na
kupata alama za juu na za wastani.

Watahiniwa wengine (69,608) sawa na asilimia 38.73 walijibu swali
hili na kupata alama za wastani 4.5 hadi 9.5 kutokana na kutoa majibu
yasiyojitosheleza kwa hoja nyingi. Kwa mfano, mtahiniwa mmoja
alitoa utangulizi usiojitosheleza kwa kuandika majina ya vitabu vya
Tamthiliya kwa herufi ndogo na pia alikuwa na shida ya Kkitahjia
ambapo hakuandika kwa usahihi maneno mengi. Katika Kkiini
mtahiniwa huyo alitaja hoja sahihi lakini maelezo ya hoja zake
hayakujitosheleza kwani alitaja wasifu chanya wa wahusika bila
kueleza jamii inajifunza nini kutoka kwao. Aidha, hitimisho lake
lilikuwa na kauli ya kupingana na matakwa ya swali, kama vile:-
“Wahusika kwenye kazi ya fasihi huweza kuwa na tabia na matendo
mabaya au mazuri” badala ya kuelezea jinsi wahusika katika kazi ya
fasihi walivyo mfano wa kuigwa na jamii kwa tabia na matendo yao
mema. Kielelezo 14.1 kinaonesha sehemu ya majibu ya mtahiniwa
aliyepata alama za wastani.

Klelelezo 14.1

Kielelezo 14.1 kinaonesha sehemu ya majibu ya mtahiniwa aliyepata
alama za wastani kwa kutoa hoja sahihi lakini maelezo katika hoja
zake hayakujitosheleza. Aidha mtahiniwa alikuwa na tatizo la kitahjia
kwa maneno mengi. Mfano, ‘alishauli’ badala ya kuandika alishauri.

Kiasi cha watahiniwa 55,402 sawa na asilimia 30.83 walijibu swali hili

vizuri na kupata alama za juu 10 hadi 15. Watahiniwa hao waliweza

kuthibitisha kuwa wahusika katika kazi za fasihi ni mfano wa kuigwa
na jamii kwa tabia na matendo yao na waliweza kutoa hoja tatu kwa
kila mhusika katika tamthiliya mbili walizosoma. Kwa mfano,
mtahiniwa mmoja alitoa utangulizi na hitimisho zuri, na katika kiini
aliweza kutoa wasifu wa mhusika Anna katika tamthiliya ya “Kilio
Chetu” kama vile:- “muelimishaji rika, mwenye msimamo, mwenye
huruma na upendo”. Kwa upande wa tamthiliya ya “Orodha”,
akamwelezea mhusika Mama Furaha na kama: “mtu mwenye upendo

wa dhati kwa watoto wake, mwaminifu na mtekelezaji.... Aidha,

alionesha jinsi wahusika hao wanavyofaa kuigwa na jamii kwa tabia

na matendo yao. Kielelezo 14.2 kinaonesha sehemu ya majibu ya
mtahiniwa aliyejibu vizuri swali hili.

Kielelezo 14.2

Kielelezo 14.2 ni sehemu ya majibu ya mtahiniwa aliyejibu vizuri
kwa kuthibitisha kuwa wahusika katika kazi za Fasihi ni mfano wa
kuigwa na jamii kwa tabia na matendo yao kwa kumtumia Anna na

Mama Furaha.

Aidha, watahiniwa 69,608 sawa na asilimia 30.44 walijibu vibaya
swali hili na kupata alama dhaifu 0 hadi 4 kwa kuwa walishindwa
kutumia mhusika mmoja kutoka katika kila tamthiliya mbili
walizosoma kuthibitisha kuwa wahusika hao ni mfano wa kuigwa na
jamii kwa tabia na matendo yao. Watahiniwa hao hawakuelewa
matakwa ya swali ipasavyo na hivyo baadhi yao, asilimia 7.0 walipata
0 kutokana na kuelezea wahusika wasikuwepo katika tamthiliya husika
au kueleza dhamira mbalimbali bila kuhusisha wahusika. Aidha,
wengine walitumia wahusika zaidi ya mmoja kutoka katika tamthiliya
moja pekee na hivyo kupata alama dhaifu. Kwa mfano, mtahiniwa
mmoja katika utangulizi wake aliandika kuwa atatumia tamthiliya
mbili “Ngoswe Penzi Kitovu Cha Uzembe” na “ Kilio Chetu”, bali
katika majibu yake aliwatumia wahusika Ngoswe na Mazoea kutoka
katika tamthiliya ya “Ngoswe Penzi Kitovu Cha Uzembe”. Vile vile
mtahiniwa huyo alitoa hitimisho lisilo sahihi kwa kutoa suluhisho la
dhamira ya mapenzi badala ya kuonesha ni jinsi gani tabia na
mienendo ya wahusika inavyofaa au isivyofaa kuigwa na jamii.
Kielelezo 14.3 kinaonesha sehemu ya majibu ya mtahiniwa aliyetumia
wahusika wawili kutoka katika tamthiliya moja kinyume na matakwa
ya swali.

Kielelezo 14.3

Kielelezo 14.3 kinaonesha sampuli ya majibu ya mtahiniwa
aliyejibu vibaya swali kinyume na matakwa ya swali.

2.5.5 Swali la 15: Utungaji wa Kazi za Kifasihi

Swali lilitoka katika mada ya Utungaji wa Kazi za Kifasihi katika
mada ndogo ya Kanuni za Utungaji wa Mashairi. Swali lililenga
kupima uundaji na lilimtaka mtahiniwa kutunga shairi la kimapokeo la
kumuaga rafiki yake aliyehamia shule nyingine na lilikuwa na jumla
ya alama 15.

Swali hili lilijibiwa na watahiniwa wote waliofanya mtihani kwa kuwa
lilikuwa ni la lazima. Swali hili ni miongoni mwa maswali
yaliyojibiwa vizuri ambapo asilimia 70.50 ya watahiniwa walipata
alama za juu na za wastani. Jedwali Na. 3 linaonesha viwango vya
kufaulu vya watahiniwa kiasilimia.

Jedwali Na. 3: Kufaulu kwa Watahiniwa kwa Asilimia

Idadi ya Asilimia ya
Alama Watahiniwa Watahiniwa

Watahiniwa 127,972 sawa na asilimia 40.29 walijibu vizuri kwa
kuweza kutunga shairi la kimapokeo la kumuaga rafiki anayehamia
shule nyingine na kupata alama 10 hadi 15. Watahiniwa hao waliweza
kutunga shairi kwa kuzingatia kichwa cha shairi kilichoandikwa kwa
herufi kubwa, urari wa vina na mizani, mishororo na idadi ya beti
kama ilivyotakiwa. Kwa mfano, mtahiniwva mmoja alitunga kwa
usahihi ubeti ufuatao;

“Mwishoni namalizia, adabu ushikilie,

Ukweli nakuambia, magumu uvumilie,

Neema takufikia, muumba mshikilie

Rafiki yangu mpendwa, nenda kasome salama”

Hivyo, ubeti huo na nyingine alizotunga zilikuwa na utoshelevu wa

vina, mizani 16 kwa kila mstari na idadi ya beti ambazo ni nne kama

ilivyotakiwa. Aidha, mtahiniwa huyo aliweza kuzingatia mawazo

makuu kutokana na kichwa cha shairi alichopewa katika beti zote nne

kwa lengo la kumuaga rafiki yake anayehamia shule nyingine. Pia,

alitumia lugha nzuri ya kishairi na lugha ya mkato ili kulifanya shairi
liweze kuimbika. Kielelezo 15.1 kinaonesha sampuli ya majibu ya
mtahiniwa aliyetunga shairi kwa kuzingatia sheria na kanuni za utunzi
wa mashairi ya kimapokeo.

Kielelezo 15.1

Kielelezo 15.1 kinaonesha sampuli ya majibu ya mtahiniwa
aliyejibu vizuri kwa kutunga shairi la kimapokeo lililojitosheleza na
kupata alama za juu.

Hata hivyo, watahiniwa 95,973 sawa na asilimia 30.21 walipata alama
za wastani 4.5 hadi 9.5 kwa kuwa walitoa majibu yasiyojitosheleza.
Kwa mfano, mtahiniwa mmoja alitunga shairi lenye beti nne,
lililozingatia vizuri kichwa cha shairi lakini hakutumia kanuni za urari
wa vina na mizani na utoshelevu wa ujumbe kwa baadhi ya beti zake
na hivyo kupata alama za wastani. Aidha, mtahiniwa huyo hakutumia
lugha ya kishairi na yenye mvuto katika beti zake kama ilivyotakiwa.
Kielelezo 15.2 ni sampuli ya majibu ya mtahiniwa aliyepata alama za
wastani.

Kielelezo 15.2

Kielelezo 15.2 kinaonesha majibu ya mtahiniwa aliyepata alama za

wastani kwa kutunga shairi la kimapokeo lisilozingatia kanuni na

sheria za utunzi kama vile kutumia mizani pungufu kwa mfano, ubeti
wa pili; mstari wa pili na wa tatu.

Kiasi cha watahiniwa 93,717 sawa na asilimia 29.50 walipata alama
hafifu O hadi 4 kutokana na kukosa maarifa kuhusu kanuni na sheria za
utunzi wa mashairi ya kimapokeo. Miongoni mwao, asilimia 18.07
walipata 0 kutokana na kushindwa kabisa kutunga shairi la kimapokeo
kuhusu “Rafiki yako anayehamia shule nyingine”. Baadhi ya
watahiniwa walielezea mbinu anuai za utunzi wa mashairi kama vile
vina, mizani na ubeti bila kutunga shairi kinyume na matakwa ya swali.
Aidha, wengine walichambua maudhui katika vitabu teule badala ya
kutunga beti nne za shairi kama ilivyotakiwa. Kwa mfano, mtahiniwa
mmoja aliandika uchambuzi wa maudhui yenye dhamira kama
“matabaka, mapenzi na ndoa, kupiga vita mkoloni, kupiga vita ukoloni
mamboleo.....” kutoka katika diwani teule “Malenga Wapya” na
“Wasakatonge”. Kielelezo 15.3 kinaonesha sehemu ya jibu la

mtahiniwa aliyeandika uchambuzi wa maudhui (dhamira) kutoka katika

diwani teule badala ya kutunga shairi la kimapokeo.
Kielelezo 15.3

Kielelezo 15.3 kinaonesha sampuli ya majibu ya mtahiniwa
aliyechambua maudhui katika diwani ya “Malenga Wapya” na
“Wasakatonge” badala ya kutunga shairi kama alivyotakiwa. Hata
hivyo, kifungu hicho hakikuwa na mantiki yoyote inayohusiana na
diwani hizo kwa jumla.

3.0

4.0

UCHAMBUZI WA KIWANGO CHA KUFAULU KWA
WATAHINIWA KATIKA MADA

Mtihani wa Kiswahili ulikuwa na maswali kumi na tano (15) yaliyotoka
katika mada za Ufahamu na Ufupisho, Matumizi ya Lugha katika Miktadha
Mbalimbali, Matumizi ya Sarufi, Uandishi, Maendeleo ya Kiswabhili, Uhakiki
wa Kazi za Fasihi na Utungaji wa Kazi za Fasihi.

Uchambuzi wa kiwango cha kufaulu kwa watahiniwa katika mada
mbalimbali unaonesha kuwa watahiniwa walifaulu kwa kiwango kizuri na
cha wastani katika mada zote zilizotahiniwa. Kiwango kizuri cha kufaulu
kilikuwa katika mada nyingi kikijumuisha Uhakiki wa Fasihi Andishi katika
Ushairi (94.81%), Ufahamu na Ufupisho (87.23%), Fasihi Simulizi
(85.51%), Uandishi (85.20%), Uhakiki wa Fasihi Andishi katika Tamthiliya
(81.80%), Kutunga Kazi za Fasihi (70.50%) na Uhakiki wa Fasihi Andishi
katika Riwaya (69.56%).

Aidha, mada za Matumizi ya Sarufi (48.05%), Matumizi ya Lugha katika
Miktadha Mbalimbali (39.60%) na Maendeleo ya Kiswahili (34.50%)
zilikuwa na viwango vya wastani vya kufaulu kwa watahiniwa katika mtihani
huu.

Kwa ujumla, kiwango cha kufaulu kwa watahiniwa katika mtihani wa 021
Kiswahili kwa mwaka 2017 kupitia mada mbalimbali kilikuwa ni kizuri.
Wastani wa kufaulu kwa mada zote ni asilimia 69.68 ikiwa na ongezeko
kubwa la asilimia 19.58 ikilinganishwa kiwango cha wastani cha kufaulu
kwa mada kwa mwaka 2016. Hali hiyo inadhihirisha kuwa, zaidi ya nusu ya
watahiniwa walikuwa na uelewa wa kutosha kuhusu mada mbalimbali
zilizotahiniwa mwaka 2017.

HITIMISHO

Kwa ujumla Mtihani wa Kidato cha Nne katika somo la Kiswahili mwaka
2017 ulizingatia Muhtasari wa somo la Kiswahili na maswali yote
yalihusisha ngazi zote za majazi ya utambuzi yaani maarifa, ufahamu,
matumizi, uchambuzi, uundaji na tathmini. Kiwango cha kufaulu kwa jumla
ni kizuri ambapo asilimia 84.42 ya watahiniwa walifaulu somo hili.

Uchambuzi huu unaonesha changamoto mbalimbali ambazo hazina budi
kutatuliwa kama vile kutofuatwa kwa maelekezo ya swali na uelewa mdogo
wa mada mbalimbali na hasa mada za Sarufi, Matumizi ya Lugha katika
Miktadha Mbalimbali na Maendeleo ya Kiswahili. 1li kuinua zaidi kiwango
cha kufaulu katika mada zote kwa mtihani wa Kidato cha Nne, mikakati
mbalimbali inahitajika katika ufundishaji na ujifunzaji wa mada mbalimbali.
Kwa mfano, mada ya Sarufi na Matumizi ya Lugha katika Miktadha
Mbalimbali sharti zitiliwe mkazo zaidi katika mbinu zitumikazo kufundishia
mada hizo ili kuwawezesha wanafunzi kupata ujuzi wa kujieleza kwa ufasaha
na kukuza msamiati wa lugha ya Kiswahili hasa ikizingatiwa kuwa sarufi na
matumizi ya lugha ndiyo msingi wa mawasiliano katika lugha. Aidha, kuhusu
mada ya Maendeleo ya Kiswabhili, jitihada zinahitajika ili kuwajengea
wanafunzi ujuzi wa kutambua vyanzo vya lahaja na historia ya lugha ya
Kiswahili kwa jumla ili kupata wataalam watakaokuza na kuendeleza lugha
ya Kiswahili.

Kiwango hiki cha kufaulu kinaonesha kuwa, zipo mada zinazohitaji kutiliwa
mkazo katika ufundishaji na ujifunzaji. Kwa mfano, mada ya Maendeleo ya
Kiswahili imeendelea kuwa na kiwango cha chini cha kufaulu kuliko mada
nyingine zilizotahiniwa kwa miaka mitatu mfululizo japokuwa, kwa mwaka
2017 kiwango cha kufaulu kimepanda kwa asilimia 10 kutoka kiwango hafifu
(24.5%) kwa mwaka 2016 na kuwa cha wastani (34.50%).

Aidha, kumekuwepo na kupanda kwa viwango vya kufaulu katika mada
nyingi kutoka kiwango hafifu cha kufaulu kwa mwaka 2016 na kuwa
kiwango cha wastani au Kizuri kwa 2017. Mada hizo ni pamoja na Uhakiki
wa Fasihi Andishi — Tamthiliya kutoka (11.6%) na kuwa (81.80%), Fasihi
Simulizi kutoka (20.8%) na kuwa (85.51%), Matumizi ya Sarufi kutoka
(27.2%) na kuwa (48.05%) na Kutunga kazi za Kifasihi kutoka (29.7%) na
kuwa (70.50%) mtawalia.

Mwisho taarifa hii ya uchambuzi kuhusu majibu ya watahiniwa itasaidia
kuinua kiwango cha ufaulu katika somo la Kiswahili na kutatua changamoto
kwa walimu na wanafunzi katika ufundishaji na ujifunzaji wa mada
mbalimbali. Hali hii itawafanya walimu na wanafunzi kuyaelewa makosa
mbalimbali yanayosababisha kufaulu kwa kiwango cha chini ili kuweza
kufanya marekebisho kwa ajili ya kuinua kiwango cha kufaulu kwa miaka
ijayo.

5.0 MAONI NA MAPENDEKEZO

Ili kuongeza kiwango cha kufaulu kwa watahiniwa katika somo la
Kiswahili, mambo yafuatayo hayana budi kuzingatiwa;

(a)

(b)

(©)

(d)

Wanafunzi wazoeshwe kufanya utafiti katika lugha zao za asili na
lugha ya Kiswahili ili wapate maarifa ya kutosha kuhusu vyanzo vya
lugha mbalimbali na tofauti zinazoweza kubainishwa katika lugha
moja na nyingine.

Wanafunzi wasisitizwe kutumia sarufi sahihi ya Kiswahili ili
kujijengea weledi katika mada ya Matumizi ya Sarufi na Matumizi ya
Lugha katika Miktadha Mbalimbali ili kuondokana na tatizo la
matumizi ya lugha kisarufi yasiyokuwa sahihi.

Wanafunzi wahamasishwe kujihusisha na utunzi wa kazi za fasihi
hususan mashairi ya kimapokeo na vipera vya Fasihi Simulizi kwa
ujumla. Pia wajengewe ujuzi wa kuweza kutunga kazi hizo ambazo
zitaleta tija katika kupata watunzi bora wa fasihi simulizi.

Kutiliwe mkazo zaidi katika ufundishaji na ujifunzaji wa mada zote
hususani mada za Sarufi, Matumizi ya Lugha katika Miktadha
Mbalimbali, Maendeleo ya Kiswahili na Utungaji wa Kazi za Kifasihi.
Aidha, wanafunzi wahamasishwe kusoma vitabu vya kiada na ziada na
kufanya mazoezi mbalimbali yanayohusiana na mada hizo.

78



KIAMBATANISHO A

UCHAMBUZI WA KIWANGO CHA KUFAULU KWA WATAHINIWA
KATIKA MADA MBALIMBALI

2017

Asilimia ya
Watahiniwa
Na Mada Idadiya | Waliopata
maswali Wastani wa
Asilimia 30 au
Zaidi

Maoni

8 | Matumizi ya Sarufi 347 48.05 Wastani

9 | Matumizi ya Lugha Kkatika Wastani
Miktadha Mbalimbali 5.6 39.60

10 | Maendeleo ya Kiswahili 10 34 50 Wastani

KIAMBATANISHO B

ULINGANIFU WA KIWANGO CHA KUFAULU KWA WATAHINIWA
KATIKA MADA KWA MWAKA 2016/2017

SIN | MADA Idadi ya 2016 2017
Maswali | Asilimia ya Asilimia ya
watahiniwa watahiniwa
waliopata . waliopata .
wastani wa Maoni wastani wa Maoni
alama 30 na alama 30 na
zaidi zaidi
1 | Uhakiki wa wa
Fasihi Andishi 1
- Ushairi
2 | Ufahamu na
j 2
Ufupisho
3 | Fasihi Simulizi 1
4 | Uandishi 2
5 | Uhakiki wa
Fasihi Andishi 1
- Tamthiliya
6 | Kutunga Kazi 1
za Fasihi
7 | Uhakiki wa wa
Fasihi Andishi 1
- Riwaya
8 | Matumizi vya Wastani
) 3
Sarufi
9 | Matumizi vya Wastani
Lugha Kkatika .
Miktadha 2 Wastani 39.60
Mbalimbali
10 | Maendeleo ya 1 34.50 Wastani

Kiswabhili

